
IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

Laqgħa Nru. 42

L-Erbgħa, 7 ta’ Marzu, 2012
Il-Kumitat iltaqa' fil-Palazz, il-Belt Valletta, fis-7:04 p.m.

MINUTI

Il-Minuti tal-Laqgħa Nru. 41 li saret fid-29 ta’ Frar 2012 ġew konfermati.

THE CHAIRMAN (Onor. Charles Mangion):  Insellmilkom u ngħaddi mal-ewwel għall-korrispondenza.  Nitlob lis-Segretarja tal-Kumitat sabiex, jekk jogħġobha, taqra din il-korrispondenza.

KORRISPONDENZA

SKRIVANA TAL-KUMITAT:  L-ewwel ittra ġejja mingħand l-Awditur Ġenerali datata 5 ta’ Marzu, 2012, indirizzata liċ-Chairman tal-Kumitat u tgħid hekk:  

“Kunsill Studenti Universitarji (KSU), Concession – Students’ House, University Campus.
Reference is made to PAC Session No. 41 dated 29th February, 2012 during which a communication addressed to the Chair PAC dealing with the subject matter in caption was tabled.  

In compliance with your proposal and subsequent PAC approval that my Office investigates this matter further, NAO proposes the following terms of reference to cover the exercise in question: 

a.  Determination of KSU rights and responsibilities with respect to the concession covering Students’ House dated 30th March, 1994  as established by the pertinent University of Malta Council decision;

b. Analysis of the methodology applied by KSU in the selection of third parties to be allowed use of parts of Students’ House;

c. Analysis of the instruments with which these third parties were/are allowed such use of parts of Students’ House;

d. Examination of the manner with which KSU is accounting for funds received through these transactions;

e. Auditor’s opinion regarding benchmark rules to be adopted in this regard; and 

f. Recommendations:

*to regularise the prevailing situation if applicable; and

*to ensure compliance with applicable rules/regulations henceforth as necessary.

The above are deemed to satisfy the demand as raised by Hon. Owen Bonnici LL.D, MP.

A.C. Mifsud

(Auditor General)”

It-tieni ittra wkoll ġejja mingħand l-Awditur Ġenerali u ġġib l-istess data u tgħid hekk:

“Parliamentary Question 27937:  Public Service Obligation (PBS) Annual Expenditure
Reference is made to PAC Session No. 41 dated 29 February 2012 during which a communication addressed to Chairman PAC and dealing with the subject matter in caption was tabled.

In compliance with your proposal and subsequent PAC approval that my Office investigates this matter further, NAO  proposes the following terms of reference to cover the exercise in question:

a. Determination of the actual expenditure figure

b.  Breakdown of actual expenditure into major cost centres

c. Determination of the source for the Ministerial reply to the 5th October, 2011 PQ

d. Attempt at furnishing a rational, plausible and objective explanation to the discrepancy between actual expenditure and the figure given in the PQ reply

e. Breakdown of the estimated expenditure into major cost centres

f. Identification of major areas (cost centres) of variances

g. Obtaining explanations from PBS Management and/or line Ministry for the variances

h. Recommendations in connection with variances and the handling thereof in a  generic fashion and, if applicable, specific to the case in hand.

The above are deemed to satisfy the demand as raised by the Hon. Gino Cauchi, MP.

A.C. Mifsud

(Auditor General)”

L-ittra li jmiss hija datata 6 ta’ Marzu 2012 u hija mibgħuta mis-Sur Joe Portelli, Direttur fil-Ministeru għal Għawdex b’risposta għal dak li ġie mitlub minnu fl-aħħar laqgħa tal-Kumitat.  Din l-ittra tgħid hekk:

“Servizzi tal-Environmental Landscapes Consortium f’Għawdex
Nirreferi għat-talba li saret mill-Kumitat għall-Kontijiet Pubbliċi biex issir riċerka għall-kuntratt dwar manutenzjoni ta’ erba’ traffic islands f’Għawdex.

Ninforma l-Kumitat li jiena fittixt biex nara jekk insibx kuntratt għal dan ix-xogħol fl-2008.  Peress li ma sibtx kuntratt tlabt lill-Environmental Landscapes Consortium Ltd. biex nara jekk għandhomx kopja ta’ kuntratt relattiv.

L-Environmental Landscapes Consortium ipprovda kopja ta’ stima li kien għamel għal dan ix-xogħol datata 20 ta’ Novembru, 2007 u li qiegħda tiġi annessa.

Ta’ min jgħid li l-pagamenti għax-xogħol miftiehem li bdew jitħallsu fis-sena 2008 kienu jiġu approvati mis-Segretarju Permanenti li kien jokkupa l-kariga dak iż-żmien.

J.A. Portelli

Direttur”

Annessa ma’ din l-ittra hawn quotation rigward il-monthly maintenance charge Gozo Projects.

L-aħħar żewġ korrispondenzi huma b’risposta għal dak li ġie mitlub f’laqgħat preċedenti ta’ dan il-Kumitat fejn ġew mismugħa x-xhieda in konnessjoni mar-Report by the Auditor General - Enemalta Corporation Tender for Generating Capacity (GN/DPS 8/2006). 

L-ewwel waħda hija ffirmata minn Joseph J. Vella LL.D., datata llum 7 ta Marzu, 2012 u tgħid hekk:

“Dear Ms. Brincat 

We write on behalf of Mr Martin Kok Jensen of Burmeister & Wain Scandinavian Contractor A/S (BWSC) of Gydevang 35, P.O. Box 235, DK-3450 Allerad, Denmark in connection with request for information arising in virtue of the extract from the transcript of the Public Accounts Committee meeting No. 39 held on Wednesday 2nd November, 2011.

Pursuant to the foregoing, enclosed herewith please find the requested correspondence between BWSC and Mr Joseph Mizzi, exchanged via e-mail between said parties, covering the period 2006 to 2009, both years included, consisting of three separate arch-lever files marked (i) “MALTA-DELIMARA POWER STATION: Correspondence BWSC/Advisor – 2006+2007”, (ii) “MALTA-DELIMARA POWER STATION:  Correspondence BWSC/Advisor – 2008 (I)” and (iii) “MALTA-DELIMARA POWER STATION: Correspondence BWSC/Advisor – 2008 (II) + 2009” respectively.

We trust that the enclosed information addresses all matters raised in the afore-mentioned transcript, however, should you require any further clarification do not hesitate to contact Mr Martin Kok Jensen or the undersigned.

Kind Regards,

Yours sincerely

Joseph J. Vella LL.D.”

L-ittra l-oħra hija mingħand Dr. Luca Vella indirizzata wkoll lili rigward l-istess ħaġa, però din id-darba rigward l-informazzjoni li kien mitlub jibgħat is-Sur Joseph Mizzi   li tgħid hekk:

“Dear Ms. Brincat,

We write on behalf of Mr Joseph Mizzi in connection with the request for information arising in virtue of the extract from the transcript  of the Public Accounts Committee meeting No. 38 held on Tuesday 1st November, 2011.

In respect of the foregoing, and specifically the formal request for correspondence between Burmeister & Wain Scandinavian Contractor A/S (BWSC) and Mr Joseph Mizzi covering the period 2006 to 2009, both years included, please refer to the relevant documentation made available by Mr Martin Kok Jensen of BWSC further to a letter of even date herewith, in view of the fact that such documentation is no longer in Mr Mizzi’s possession.

Should you require any further clarification do not hesitate to contact Mr Joseph Mizzi or the undersigned.

Kind Regards,

Yours sincerely

Luca Vella LL.D.”

THE CHAIRMAN:  Grazzi ħafna.  L-ittri li għandna mingħand l-Awditur Ġenerali dwar korrispondenza tal-Onor. Owen Bonnici u l-Onor. Gino Cauchi fl-opinjoni tiegħi l-parametri indikati mill-Awditur jirrispekkjaw dak li ġie mitlub fl-ittri rispettivi u allura l-Awditur jista’ jibqa’ miexi bl-investigazzjoni neċessarja.  Qed narroga din id-deċiżjoni hawnhekk peress li l-Membri permanenti ta’ dan il-Kumitat illum ġew sostitwiti kollha u għalhekk il-Membri preżenti llum mhumiex aware ta’ dak li kien ġie mitlub fl-ittri rispettivi.  Għaldaqstant jien, bħala chairman ta’ dan il-Kumitat, qed nassumi r-responsabilità u ngħid li fl-opinjoni tiegħi l-parametri ffissati fiż-żewġ istanzi jirrispekkjaw ir-requests magħmula.  Għalhekk nitlob lill-Awditur jibqa’ għaddej bix-xogħol tiegħu u nħalli fid-diskrezzjoni tiegħu li fl-iqsar żmien jagħti rapport lil dan il-Kumitat.

Rigward ir-risposta t’Għawdex irrid ngħid li sfortunatament mhi risposta xejn u fil-fatt tqanqal iktar mistoqsijiet;  hija ħaġa fenomenali kif tingħata risposta li tqanqallek iktar mistoqsijiet.  Jien nitlob biex din it-talba tiġi komunikata lis-Segretarju Permanenti li kien hemm responsabbli mill-Ministeru għal Għawdex fiż-żmien li ngħata dan il-kuntratt sabiex jagħti spjegazzjoni.  Biex nispjega ftit, fl-aħħar laqgħa konna qegħdin nitkellmu fuq kuntratt ta’ madwar €64,000 biex jiġu mantnuti għal perjodu qasir erba’ roundabouts taħt l-iskema tal-ELC.  Il-kuntratt jidher li ma nstabx, imma ċertament min kien responsabbli jista’ jagħti spjegazzjoni aħjar, jiġifieri s-Segretarju Permanenti dakinhar li approva dan jekk nistgħu nikkomunikaw miegħu jkun aħjar u dan tramite  l-Permanent Secretary preżenti fid-dipartiment illum.

Fir-rigward tar-risposti in konnessjoni mal-investigazzjoni u d-diskussjoni li saret hawn ġew fuq il-BWSC, jiena nissuġġerixxi li l-Membri li kienu preżenti matul dik id-diskussjoni u l-iskrutinju li sar f’din il-Kamra għandhom ikunu mgħarrfa li hawn din l-informazzjoni kollha biex meta jridu jkunu jistgħu jiġu hawnhekk u jiċċekkjawha għad-disposizzjoni tagħhom ħalli effettivament kulħadd ikun infurmat li dak li qed jintalab minn dan il-Kumitat jiġi segwit in due course.  

Mela dik hija l-korrispondenza kollha li kellna llum u nistgħu issa ngħaddu għall-aġenda li għandna quddiemna.

RAPPORT ANNWALI TAL-AWDITUR ĠENERALI GĦAS-SENA 2010: 
MEDICAL ASSISTANCE – FREE MEDICAL AID
THE CHAIRMAN:  Nibda billi nitlob lill-Awditur Ġenerali u min jidhirlu li jista’ jassistih sabiex jersqu madwar il-mejda.  
Is-Sur Anthony C. Mifsud, Awditur Ġenerali, ħa postu madwar il-Mejda.

THE CHAIRMAN:  Nitlob ukoll lis-Segretarji Permanenti flimkien ma’ xi uffiċjali li jħossu li jistgħu jgħinuhom sabiex ukoll jingħaqdu magħna fuq il-mejda.

It-Tabib Kenneth Grech, Segretarju Permanenti fil-Ministeru tas-Saħħa, l-Anzjani u l-Kura fil-Komunità; is-Sur Francis Borg, Segretarju Permanenti fil-Ministeru tal-Ġustizzja, Konsultazzjoni Pubblika u l-Familja; is-Sur Joseph Camilleri u s-Sur Frankie Micallef, Direttur Ġenerali u Direttur fid-Dipartiment tas-Servizzi Soċjali rispettivament; it-Tabiba Natasha Azzopardi Muscat, Chief Medical Officer; u s-Sinj. Isabelle Zahra Pulis, resqu madwar il-Mejda.
THE CHAIRMAN:  Nitlob lill-Membri ta’ dan il-Kumitat sabiex jiffukaw fuq il-punti li huma raised primarjament min-naħa tal-Awditur Ġenerali u jagħmlu mistoqsijiet rilevanti għall-punti mressqa hawnhekk.  Jekk ikun hemm bżonn ta’ xi kjarifika ovvjament l-Awditur Ġenerali jagħmel il-kjarifika fuq ir-rapport tiegħu kif ikun mitlub.  Nistgħu għalhekk nibdew u xtaqt nagħmel l-ewwel intervent.  
Il-mistoqsija li rrid nibda biha tirrigwarda l-fatt li minn dak li hemm fir-rapport jidher biċ-ċar li f’dawk li huma benefiċċji u l-benefiċjarji donnu li hemm lack of records ta’ kemm huma l-benefiċjarji u jekk hux kulħadd huwa intitolat għall-benefiċċju.  Din hija xi ħaġa sorprendenti għax il-politika tal-gvern ilha snin twal tindirizza l-punt li min ma ħaqqux jieħu benefiċċju effettivament ma jeħdux.  Allura nixtieq li bħala introduzzjoni tgħidulna kif illum, bl-informatika, bit-teknoloġija u bl-affarijiet l-oħra kollha għad hawn dawn ix-shortcomings u ma nafux effettivament f’ċerti oqsma min huma l-benefiċjarji li għandhom dritt jieħdu l-benefiċċji soċjali.

IS-SUR FRANS BORG (Segretarju Permanenti fil-Ministeru tal-Ġustizzja, Konsultazzjoni Pubblika u l-Familja):  Nibda biex ngħid li jien ili f’din il-kariga għal dawn l-aħħar 15-il ġurnata, però miegħi hawn is-Sur Joe Camilleri u s-Sur Frankie Micallef, Direttur Ġenerali u Direttur f’dan il-qasam rispettivament li ċertament bejniethom jiġbru esperjenza ta’ 70 sena.  Allura ngħaddi mill-ewwel il-kelma lis-Sur Camilleri għax naħseb li huwa l-bniedem l-aktar idoneu li jwieġeb għal din il-mistoqsija.
IS-SUR JOE CAMILLERI (Direttur Ġenerali fid-Dipartiment tas-Sigurtà Soċjali):  L-ewwel nett nibda biex ngħid li l-proċess amministrattiv biex persuna tirċievi l-free medical aid isir b’mod manwali fejn bniedem imur f’uffiċċju distrettwali, jagħmel talba fejn jiddikjara taħt ġurament l-assi tiegħu, isir l-assessment dak il-ħin, min jikkwalifika skont dak l-assessment jingħata karta roża biex biha mbagħad imur il-Health fejn toħroġlu l-kartuna li ovvjament fuqha jkun hemm indikat il-mediċini li jkun intitolat għalihom.  Din is-sistema għadha strettament waħda manwali u madwar sena u nofs ilu bdejna l-proċess biex din is-sistema tiġi awtomizzata.  
Ir-records li jinżammu strettament huma records ta’ persuni li jagħmlu t-talbiet għal means test; fid-dipartiment aħna nagħmlu l-means test u min jikkwalifika jingħata dik il-karta r-roża.  Ir-records li jkollu d-dipartiment huma biss ir-records tal-persuni li jkunu applikaw f’dik is-sena partikolari u waħda mil-lakuni kienet li l-karta r-roża kienet tingħata għal perjodu ta’ żmien, imbagħad meta jiskadi dak il-perjodu, il-persuna kienet terġa’ tiġi, jerġa’ isir il-means test u jekk tikkwalifika, dik il-karta tiġġedded u allura r-recording kien isir kull darba li ssir it-talba.  Però fl-aħħar mill-aħħar ma kienx qed ikollna stampa ċara ta’ kemm hemm karti roża validi f’ċertu perjodu u allura ħassejna li din riedet tiġi ndirizzata.  
Irridu nifhmu wkoll li l-proċessi kollha tad-Dipartiment tas-Sigurtà Soċjali bdew jiġu awtomizzati lejn nofs is-snin disgħin u l-proċessi baqgħu għaddejjin u għadhom għaddejjin sal-lum, jiġifieri kważi issa wasalna fil-final li jkollna kull tip ta’ proċess fid-Dipartiment tas-Sigurtà Soċjali li jkun awtomizzat, inkluż ir-records ta’ ħlasijiet tal-kontribuzzjonijiet, eċċ.   Din hija waħda mill-modules, fil-fatt il-module kważi kien lest, ma komplejniex bil-proċess biex niffinalizzawh għas-sempliċi raġuni li fil-bidu ta’ din is-sena kellna emendi quddiem il-Parlament li kienu jitrattaw  dwar din il-parti speċifika tal-free medical aid u konna qed nistennew dak il-proċess biex imbagħad ir-records ikunu hemmhekk u l-proċess kollu tal-applikazzjoni, inkluż il-means testing u l-verifiki fil-means testing isiru awtomizzati.  Fil-fatt l-emendi għaddew mill-Parlament u għandhom jidħlu fis-seħħ fis-27 ta’ Marzu skont legal notice li ħarġet din il-ġimgħa, u fil-ġimgħat li ġejjin se nkomplu nawtomizzaw din is-sistema biex tkun waħda kompletament awtomizzata.  

THE CHAIRMAN: L-Onor. Coleiro Preca.

ONOR. MARIE LOUISE COLEIRO PRECA:  Aħna qegħdin nitkellmu fuq żewġ tipi ta’ free medical aid;  qed nitkellmu fuq dawk li huma pink forms u qed nitkellmu wkoll fuq Schedule V marbuta mal-kartuna s-safra.  Il-kwestjoni ta’ dawn iż-żewġ sistemi jvarjaw ftit, hemm is-sistema tal-karta r-roża li hija marbuta mad-Dipartiment tas-Sigurtà Soċjali, imbagħad hemm il-kwestjoni tax-Schedule V, jiġifieri l-kartuna s-safra li hija marbuta mad-Dipartiment tas-Saħħa, jiġifieri mhux it-tnejn huma amministrati mid-Dipartiment tas-Sigurtà Soċjali – naħseb li rridu nagħmlu dan ċar ħalli nkunu nistgħu nitkellmu b’mod strutturat.  Jekk qed nifhem tajjeb, is-Sur Joe Camilleri qed jitkellem biss dwar dak li għandu x’jaqsam mal-karta r-roża u mhux dwar il-kartuna s-safra.  L-emendi li se jidħlu fis-seħħ fis-27 ta’ Marzu jeffettwaw il-kartuna s-safra u li mhumiex as such means tested għax huma marbutin ma’ diseases, etc.  Jiġifieri assolutament ċerti affarijiet m’iniex qed narahom jorbtu.  Ix-shortcomings, li kif qed nifhem tajjeb sab l-Awditur Ġenerali, qegħdin kemm fid-Dipartiment tas-Sigurtà Soċjali kif ukoll fid-Dipartiment tas-Saħħa, però forsi shortcoming komuni huwa li ż-żewġ dipartimenti ma jafux eżattament min huma l-benefiċjarji tagħhom.    Pereżempju, fit-tieni paragrafu ta’ paġna 237 tar-rapport li għandna quddiemna, l-Awditur Ġenerali qed jgħid hekk:
“It is pertinent to note that the total population of Schedule V beneficiaries could not be obtained in view of limitations encountered.”.
U allura forsi hawnhekk nixtieq anke l-Awditur jgħidilna eżattament x’kienu dawn il-limitations that they encountered.

Meta mbagħad immorru għall-key issues  u niġu għal-limitation on scope, fl-ewwel paragrafu nsibu hekk:

“Thus, the percentage of ineligible applicants over all applications and the total population of successful and unsuccessful Pink Card applicants during a particular year could not be quantified.”.
Mela hawnhekk hawn this big common shortcoming, kemm jekk nieħdu s-sistema li għandu jew kellu d-Dipartiment tas-Sigurtà Soċjali kif ukoll fl-uffiċċju fi ħdan id-Dipartiment tas-Saħħa, li huwa li s-sistemi li ma jwasslukx biex tgħid eżatt x’għandek bħala benefiċjarji.  Qed nagħmel dan il-punt għax fil-background  li tana l-Awditur l-ewwel nett qed nitkellmu fuq vot ta’ €27,248,406 li hija a hefty sum u jekk aħna, kemm f’dik li hija l-karta r-roża kif ukoll il-kartuna s-safra ma nafux x’hemm eżatt, kif jista’ ikun nikkwantifikaw ....  Fil-fatt fl-aħħar paragrafu tal-background li tana l-Awditur fir-rapport insibu hekk:

“During 2009,  expenditure incurred  by Government Health Procurement services  to out-patients through Mater Dei Hospital ...”. 

Illum nafu li saret prassi li min qed jieħu l-mediċini b’xejn permezz tal-karta r-roża u tal-kartuna s-safra u jidħol għall-kura fl-Isptar Mater Dei jgħidulu biex jieħu l-mediċini mid-dar miegħu. Dan ifisser li mill-Isptar Mater Dei ma tkunx qed toħroġ mediċina b’xejn as such għal dawn it-tip ta’ pazjenti.  Hemm imbagħad il-health centres, il-pharmacies of your choice (POYC), il-ħabs u d-detox.  Jiġifieri aħna lanqas nistgħu ngħidu kemm attwalment minn dawn is-€27 miljun u fuqhom qed jintużaw fl-Isptar Mater Dei, lanqas nafu x’qed joħroġ permezz tal-karta r-roża u tal-kartuna s-safra, u lanqas nafu x’qed jintuża mid-detox u mill-prisons.  Nafu kemm mis-€27 miljun u fuqhom qed jintużaw għal nies li għandhom bżonn, jiġifieri permezz tal-karta r-roża u tal-kartuna s-safra?  Kemm qed jintużaw mediċini b’xejn permezz ta’ din il-free medical aid fl-Isptar Mater Dei fil-kuntest tal-fatt li għandna żewġ sistemi li għandhom one big shortcoming? Għandi aktar mistoqsijiet, imma nixtieq din ir-risposta biex inkun nista’ inkompli nibni fuqha.
IS-SUR FRANS BORG:  Ħalli nagħmel kumment u fil-każ jikkoreġini d-Direttur Ġenerali jekk jiena żbaljat.  Hemm il-karta r-roża, hemm il-kartuna r-roża u hemm il-kartuna s-safra u naħseb li din forsi jkun tajjeb li wieħed jispjegaha ftit biex inkunu nistgħu nidentifikaw iktar x’tip ta’ problemi jista’ ikun hemm, għax wara kollox l-iskop ta’ dan il-Kumitat huwa li jekk hemm il-problemi nidentifikawhom biex wieħed jaħdem fuqhom u jsolvihom.  
IS-SUR JOE CAMILLERI:   Il-proċess jibda billi ssir talba, u aħna r-rwol tagħna bħala dipartiment huwa li jistabbilixxi jekk bit-test tal-mezzi li hemm imniżżel fil-liġi dik il-persuna tkunx tikkwalifika.  Jekk tikkwalifika aħna nindikaw li dik il-persuna kkwalifikat, din tmur bil-karta r-roża fid-dipartiment, issirilha l-kartuna r-roża, fuqha  jkollha t-timbru tal-validità u hemmhekk jibdew jingħataw il-mediċini.  
Iva, nammetti li hemm shortcoming fis-sens li inti m’għandekx statistika ta’ continuity, ta’ kemm baqagħlek bejn sena u oħra kartuniet roża validi għax is-sistema kienet purament manwali u kull uffiċċju distrettwali tad-dipartiment kien iżomm l-istatistika tat-talbiet li kien ikollu, kif korrettement indika l-Awditur, tal-persuni li jikkwalifikaw għall-mediċini li jaqgħu taħt il-kartuna r-roża.  Peress li l-istatistika kienet tinżamm b’mod manwali għal kull uffiċċju distrettwali, minn sena għal sena ma jkunx hemm continuity u dik fil-fatt hija l-akbar issue – biex inti tistabbilixxi at a point in time kemm għandek kartuniet roża validi fis-soċjetà.  
ONOR. MARIE LOUISE COLEIRO PRECA:  Hemm iktar issues minn sempliċement li jekk għandek a new entry jew a renewal tibqa’ u dak li mhux eliġibbli ma jkunx accounted for.  L-Awditur hawnhekk qiegħed jgħid ukoll li lanqas stardardisation m’hemm.  Jiġifieri jekk jien naħdem fid-District Office ta’ Ħal Qormi għandi sistema, jekk l-ieħor jaħdem fid-District Office tal-Imsida għandu sistema oħra u kulħadd bis-sistema tiegħu.  L-istess għal dak li huwa checking.  L-Awditur qed jgħid ċar li dawn ħafna drabi jinħadmu mill-front desk person u ma jkunx hemm double checking.  Apparti minn hekk, anke meta jiġi kkalkolat il-means testing, l-Awditur qed jgħid li jinħadem means testing u jkun hemm hemm biss it-total, ma jkunx hemm il-workings.  Apparti l-kwestjoni – u għandi mistoqsija li nixtieq nistaqsi later on – ta’ dawn ix-shortcomings kbar, hemm ukoll sitwazzjoni ta’ nuqqas ta’ trasparenza liċ-ċittadin li għandu dritt ikun jaf għalfejn id-Dipartiment tas-Sigurtà Soċjali qallu li hu eliġibbli jew le.  

IS-SUR JOE CAMILLERI:   L-ewwel nett persuna dejjem għandha tibqa’ bid-dritt li tkun taf kif sar l-assessment u dan ikun available anke fl-uffiċċju distrettwali.  Il-verità hi li meta jkollok assesssments manwali normalment dejjem ikollok l-istandard procedures li tkun trid taddotta f’kull talba, imma li jiġri ovvjament huwa li meta għandek firxa ta’ uffiċini distrettwali li mhumiex viċin xulxin, jista’ ikollok persuna li f’daqqa waħda dak il-proċess ma żżommx miegħu u tibda tiddeċiedi b’mod li mhuwiex korrett.  U appuntu għalhekk li aħna ridna ndaħħlu standardisation billi nawtomizzaw dan il-proċess għax bl-esperjenza li aħna ġbarna minn proċessi oħrajn tad-dipartiment sibna li permezz ta’ automisation inkunu nistgħu ndaħħlu standard procedure fejn bniedem ma jkunx jista’ jbiddel il-proċess ta’ kif jikkolkola l-means test u allura jkun ikkontrollat.  B’hekk tkun tista’ ddaħħal ukoll sistema aħjar ta’ audit trail milli hemm fil-preżent.  Ix-shortcomings identifikati huma fil-fatt dak li xprunaw il-ħtieġa li dan il-proċess għandu jinbidel u jsir wieħed awtomizzat u fil-fatt dak il-proċess diġà ħadna ħsiebu.  Qabel, ovvjament kont tiddependi mid-dikjarazzjoni tal-individwu dwar il-mezzi tiegħu.  Id-Dipartiment tas-Sigurtà Soċjali llum għandu data warehousing fuq interessi, imgħaxijiet u assi ta’ persuni u għalhekk fil-verità issa tista’ iktar tikkonfema dik it-talba li tkun qed tidħollok kemm hi veritiera jew le.  F’sistema manwali sfortunatament jista’ ikollok sitwazzjonijiet fejn persuni jibdew joħorġu barra mir-regoli strutturati li għandu jkun hemm u din kienet waħda mill-issues prinċipali.  Jiena ffukajt il-fatt fuq l-istatistika għax din hija waħda mill-issues prinċipali li ridna nindirizzaw; kemm għandna statistika biex inkunu nistgħu nagħtu rendikont ta’ x’ħareġ u ma ħariġx min-naħa tad-Dipartiment tas-Sigurtà Soċjali.
THE CHAIRMAN:  Il-Ministru.

ONOR. JOSEPH CASSAR (Ministru tas-Saħħa, l-Anzjani u l-Kura fil-Komunità):  Nixtieq nagħmel kumment imbagħad nagħmel domanda.  Il-kumment tiegħi huwa indirizzat biex nirrispondi lill-Onor. Coleiro Preca.  Il-pazjenti li normalment allegat li jiġu mitluba biex jieħdu l-mediċina magħhom l-isptar huma pazjenti li normalment ikunu qed jieħdu mediċina li mhumiex intitolati għaliha, jiġifieri mediċina li ma tkunx imniżżla fuq il-formolarju tal-gvern għax ikunu qed jeħduha privatament.

ONOR. MARIE LOUISE COLEIRO PRECA:  Ministru, skużani ngħidlek li m’intix infurmat tajjeb għax jien naf kemm-il każ.

THE CHAIRMAN:  Niġbdilkom l-attenzjoni li bħala proċess il-cross debate nippruvaw nevitawh għax inkella ma niġux biex neżawrixxu dak li għandna quddiemna.

ONOR. JOSEPH CASSAR:  M’għandix problema li l-Onor. Membru tgħaddili l-każijiet indikati.  Jien xtaqt li s-Segretarju Permanenti tas-Saħħa jispjega l-mod ta’ kif jinżammu r-records tal-kartuna s-safra – li skont jien huma records tajbin ħafna – u wkoll records ta’ dawk li qegħdin fuq il-kartuna r-roża li għandhom xi waħda mill-kundizzjonijiet li jaqgħu taħt il-kartuna r-roża.

IT-TABIB KENNETH GRECH (Segretarju Permanenti fil-Ministeru tas-Saħħa, l-Anzjani u  l-Kura fil-Komunità):  Mr Chairman, wieħed irid jibda billi jispjega li l-proċess biex ċittadin jakkwista l-kartuna r-roża u l-kartuna s-safra huma pjuttost diffiċli.  

THE CHAIRMAN:  Biex ikun qed jifhem min forsi ma jkunx au courant ta’ dawn is-sistemi, nistgħu nisseparaw il-kartuna r-roża, il-karta r-roża u l-kartuna s-safra u nitkellmu fuq waħda minnhom?
IT-TABIB KENNETH GRECH:  Dawn kollha huma linked, però il-proċess biex takkwistahom huwa kompletament differenti, jiġifieri ma nistgħux ngħidu li hemm xi ħaġa ħażina “hemm” jew li hemm xi ħaġa tajba “hemm”, huma affarrijiet differenti.

THE CHAIRMAN:  Għalhekk tajjeb li nibdew fuq waħda, imbagħad inkomplu fuq l-oħra.

IT-TABIB KENNETH GRECH:  Fil-fatt ir-realtà tal-kartuna s-safra, jew ix-Schedule V, hija waħda pjuttost differenti.  Aħna għandna sistema in place – u issa nħalli f’idejn l-uffiċjali tad-Dipartiment tas-Saħħa biex jispjegaw dwarha aktar fid-dettall – li dejjem kienet hemm u issa f’dawn l-aħħar sentejn saħħaħniha ħafna iktar biex inkunu nafu eżattament min hu entitled għal mediċini b’xejn skont il-lista tal-mard kroniku, jiġifieri ix-Schedule V.  Għandna wkoll record keeping stabbilit f’post ċentrali, jiġifieri m’għandniex l-istess problema li għandhom id-district offices.  Aħna għandna uffiċċju ċentrali fi ħdan id-Direttorat tal-Pharmacy Affairs fejn jinżammu r-records updated il-ħin kollu.  Il-kumment ta’ li the total population could not be obtained forsi dak iż-żmien kien validu però llum il-ġurnata żgur li hija sitwazzjoni differenti ħafna.  

THE CHAIRMAN:  Hemm xi mistoqsijiet oħra dwar din l-issue tal-kartuna s-safra?

ONOR. MARIE LOUISE COLEIRO PRECA:  La s-Segretarju Permanenti qed jgħid li minn dakinhar li għamel dan l-awditjar l-Awditur Ġenerali, is-sistema għal dak li jirrigwarda dak li hemm imsemmi f’paġna 241 tar-rapport, jiġifieri li meta jmut pazjent li jkollu l-kartuna s-safra l-uniku mod ta’ kif din il-kartuna s-safra tinġabar huwa jekk il-qraba jiddeċiedu li jieħdu lura l-kartuna s-safra, issaħħet, jista’ jgħidilna b’liema mod tinġabar il-kartuna s-safra meta jmut xi ħadd sabiex ikun assigurat li ħadd ma jmur bil-kartuna u jibqa’ jġib il-pilloli?  Għax fost l-affarijiet li semma l-Awditur Ġenerali hawnhekk, filwaqt li meta tmur biex tiġbor pilloli jew mediċini ta’ xi ħadd suppost tieħu mhux biss l-ID Card ta’ min għandu l-mediċini, imma anke tiegħek stess, din it-tip ta’ proċedura rarament kienet qed tinżamm.  Jekk ma saritx xi ħaġa biex din il-kartuna tinġabar u s-sitwazzjoni għadha tali li xi ħadd jista’ jmur b’kartuna ta’ xi ħadd mingħajr identifikar tal-persuna u jiġbor il-mediċini, allura għadna f’sitwazzjoni ta’ fejn jista’ isir ħafna  abbuż.
IT-TABIB KENNETH GRECH:  Ħalli nħalli f’idejn l-uffiċjali nkarigati responsabbli minn din is-sistema, Dr. Azzopardi Muscat, Chief Medical Officer u Ms. Isabelle Zahra Pulis, id-Direttur responsabbli għall-uffiċċju minn fejn joħorġu x-Schedule V.

IT-TABIBA NATASHA AZZOPARDI MUSCAT (Chief Medical Officer):  Nibda biex ngħid li l-kartuna s-safra għandha database elettroniku li l-problema tagħha hija li issa ilha hemmhekk madwar 20 sena, fil-fatt kienet waħda minn tal-ewwel, u għandha ċerti limitazzjonijiet.  Jekk niftakar sew, il-limitazzjonijiet li aċċenna għalihom l-Awditur Ġenerali huma abbinati mal-punt ukoll li qiegħda ssemmi l-Onor. Coleiro Preca, jiġifieri li s-sistema m’għandhiex mod awtomatiku kif jinqatgħu l-mejtin.  Allura aħna, kull darba li niġġeneraw query, pereżempju għal mistoqsija parlamentari – li jkollna ta’ spiss –  inkunu rridu nagħmlu ad hoc report minn ġos-sistema biex jinqatgħu l-mejtin.  Fil-fatt wieħed mill-proġetti li għandna għaddej bħalissa huwa t-titjib tas-sistema tal-informatika, nerġa’ ngħid mhux għax m’hemmx, fis-sens li bħalissa kull applikazzjoni tiddaħħal fis-sistema, tiġi updated kull darba li jkun hemm change in medicine jew renewal, imma s-sistema għandha ċerta riġidità għaliex hija waħda antika.  Qegħdin naħdmu biex nimplimentaw sistema tal-informatika ġdida anke minħabba l-fatt li għal dawn l-aħħar tliet snin għaddejja r-role out tal-ispiżerija tal-għażla tiegħek u nixtiequ li s-sistema li għandna komputerizzata tal-entitlement għal dak li għandu x’jaqsam il-kartuna s-safra tkun aktar moderna u jkollha iktar faċilitajiet fiha.
THE CHAIRMAN:  Imma l-upgrading qed jinkludi li intom tkunu linked mal-Public Registry fejn ikunu rreġistrati l-imwiet u allura awtomatikament tkunu infurmati?
IT-TABIBA NATASHA AZZOPARDI MUSCAT:  L-iskop huwa li jkun hemm links ma’ kullimkien.

IT-TABIB KENNETH GRECH:  Jekk nista’ inkompli fuq il-kwestjoni tal-IT, l-idea hi li jkollna sistema tal-informatika li tillinkja mhux biss internament fil-ministeru, però tillinkja wkoll mad-databases tar-reġistri tal-mewt.  Anke s-sistema tad-DSS, fil-fatt  qegħdin fi stadju avvanzat biex noħorġu t-tender għaliha, l-ispecifications huma kważi lesti imma ma stajniex noħorġu t-tender għax konna qed nistennew biex tgħaddi l-liġi għax il-liġi tiddetermina x’tip ta’ sistema għandek bżonn.  Allavolja hawnhekk fil-liġi konna nafu more or less x’kien se jkun fiha, kellna bilfors nistennew biex il-liġi tgħaddi mbagħad noħorġu t-tender.

ONOR. MARIE LOUISE COLEIRO PRECA:  Allura jien qed nifhem tajjeb li se toħorġu specifications għal call for tender ta’ sistema li hija marbuta mal-liġi fejn ġiet emendata?  Jiġifieri m’intomx qed tħarsu lejn sistema li jekk għada pitgħada dan il-Parlament jerġa’ jemenda l-liġi tkun tista’ tinkorpora dawn l-emendi?  Sistema tal-IT ma tibdilhiex mil-lum għal għada imma tista’ tagħmel upgrading tagħha.

IT-TABIB KENNETH GRECH:  Il-liġi tant daħħlet affarijiet ġodda minn kif kienu qabel li rridu nkunu ċerti li s-sistema tal-IT tirrispekkja dawn it-tibdiliet kollha.  Illum il-ġurnata s-sistemi ta’ informazzjoni tant huma flessibbli bil-modules li anke jekk tinbidel liġi jew toħroġ legal notice ġdida xorta waħda tista’ tbiddel is-sistema biex terġa’ tirrispekkja l-liġi l-ġdida.  Din mhux biss tkun f’dan il-kamp, imma fil-kampijiet kollha. 

ONOR. MARIE LOUISE COLEIRO PRECA:  Il-lista tal-konsulenti li l-Awditur Ġenerali rrikkmanda li għandu jkollkom minħabba l-fatt li ma kenitx teżisti lista ta’ konsulenti li setgħu jirrikkmandaw dik il-mediċina li setgħet tingħata mix-Schedule V, din saret issa?  U l-Uffiċċju tax-Schedule V ġie assigurat li ma jsirux żbalji kif sab l-Awditur Ġenerali li xi ħadd jingħata xi mediċina għal xi marda li fil-fatt ma jkollux?  X’għamiltu biex tassiguraw li ħaġa bħal din ma tirrepetix ruħha?

IT-TABIBA NATASHA AZZOPARDI MUSCAT:  L-ewwel nett il-lista tal-konsulenti kienet available però ma kenitx updated.  Fil-fatt issa daħħalna proċedura biex inkunu linked mal-HR ħalli malli jsir konsulent ġdid, jew inkella iktar importanti meta jirtira xi ħadd għax ġeneralment meta jsir konsulent ġdid iċempillek u jgħidlek li issa jista’ joħroġ il-kartun, jiġifieri l-problema kienet iktar ta’ meta jirtira xi konsulent imbagħad ma jibqax ikollu d-dritt ....

ONOR. MARIE LOUISE COLEIRO PRECA: Għar-rigward ta’ Għawdex l-istess?

IT-TABIBA NATASHA AZZOPARDI MUSCAT:  Rigward Għawdex qegħdin naħdmu ħafna iktar viċin magħhom u malli daħlet il-POYC f’Għawdex ħadna l-opportunità biex nagħmlu review tas-sistema tal-entitlement  u fil-fatt kellna numru qawwi ta’ kartun isfar li daħal biex jiġi rreġistrat meta frixna hemmhekk.
Rigward il-mistoqsija l-oħra tal-proċessi rrid ngħid li meta sar l-audit mill-Awditur Ġenerali,  veru li l-kartun kien jinħareġ mill-clerks però meta dawn kien ikollhom xi diffikultà kienu jkellmu tabib.  Irridu niftakru li meta ġiet introdotta l-kartuna s-safra  l-formolarju u l-kundizzjonijiet kienu ferm iktar sempliċi filwaqt li llum il-ġurnata n-numru ta’ kundizzjonijiet kibru u anke l-formolarju espanda b’mod li m’għandux x’jaqsam mal-formolarju li kellna 20 sena ilu.  Fil-fatt li għamilna hu li rrivedejna l-proċessi u rajna li l-istadju tal-verifika tal-intitolament jibda jsir minn spiżjara jew pharmacy technicians, imbagħad il-clerks jaħdmu beyond that.  Jiġifieri l-ewwel issir il-verifika minn persuna  professjonali, anke biex inkunu ċerti li ma jkunx hemm, pereżempju, xi żewġ mediċini  ma jaqblux flimkien jew inkella kundizzjoni u mediċina li ma jkunux kompatibbli, imbagħad il-clerks jgħinuhom bil-proċessar manwali wara li tkun saret il-verifika.  Kienet bidla li rrikjediet ċerta culture change, però jidhrilna li kienet bidla importanti anke għax konna qed nippreparaw ruħna għall-espansjoni estensiva li saret fin-numru tal-kundizzjonijiet fuq il-kartuna s-safra, allura żgur li ma kienx ikun possibbli li wieħed jibqa’ jaħdem fis-sistema b’nies li m’għandhomx background professjonali.  
THE CHAIRMAN:  Dan it-tibdil sar wara l-2010?

IT-TABIBA NATASHA AZZOPARDI MUSCAT:  Dan it-tibdil beda fl-2011 u fil-fatt għadna qegħdin insaħħu u nibnu fuqu.

ONOR.  MARIE LOUISE COLEIRO PRECA:  X’kienet ir-raġuni li domtu dawn is-snin kollha biex tagħmlu t-tibdil u proprju għamiltuhom wara r-rakkmandazzjonijiet li għamel l-Awditur Ġenerali?

IT-TABIBA NATASHA AZZOPARDI MUSCAT:  Fil-fatt meta sirt Direttur Ġenerali b’unit ġdid – il-unit  ta’ Ms. Isabelle Zahra Pulis ġie stabbilit bħala direttorat fl-2008, qabel ma kienx hemm direttorat li jirregola l-politika farmaċewtika – bdejna mill-ewwel inħarsu lejn is-sistemi u għamilna numru ta’ tibdiliet. Fil-fatt konna għamilna anke rapport intern fl-2009 li partijiet minnu kont għaddejthom lin-nies tal-Awditur Ġenerali, fejn aħna stess konna diġà sibna numru ta’ affarijiet li konna bdejna naħdmu fuqhom, imma sintendi pass wara pass, jiġifieri konna diġà għamilna numru ta’ tibdiliet, pereżempju dwar ċerti exceptional treatments u konna diġà frixna numru ta’ policies, imma l-proċess baqa’ għaddej.  Konna diġà qegħdin naħsbu jekk il-clerks ikunux jistgħu jlaħħqu ma’ din l-espansjoni u fil-fatt l-audit imbagħad qisu kien dak l-ixprun li ġegħelna nieħdu d-deċiżjoni li dan ix-xogħol irid jiġi vverifikat minn nies professjonali għalkemm ir-riżorsi tal-ispiżjara u tal-pharmacy technicians huma limitati u allura wieħed irid jifhem dejjem li inti tkun qed tuża r-riżorsa tiegħek bl-aħjar mod possibbli.

ONOR. MARIE LOUISE COLEIRO PRECA:  Ġie kkwantifikat l-ammont ta’ dak li seta’ kien abbuż matul is-snin x’seta’ fisser f’termini pekunarji?

IT-TABIBA NATASHA AZZOPARDI MUSCAT:  Le, però ħafna drabi aktar milli abbuż, li sibna u li bdejna nikkoreġu kienu prassi ta’ kif kien jiġi amministrat l-entitlement  u d-definitions tal-mediċini mal-kundizzjonijiet.  Li kien qed jiġri kien li kellna sitwazzjoni fejn kellna numru ta’ kundizzjonijiet limitati, il-formolarju dejjem baqa’ jespandi u f’termini purament tekniċi, jekk wieħed kien imur fid-dettall u jħares lejn dak li nsejħulu summary productors characteristics tal-mediċina nnifisha, ma kontx issib eżattament il-kundizzjoni li kien qed jaqa’ taħtha l-entitlement abbinat ma’ dik il-mediċina.  Allura għalhekk aħna konna nsistejna li kellhom jinfirxu l-kundizzjonijiet għaliex kien hemm sitwazzjoni fejn il-mediċini li kienu daħlu matul is-snin fuq il-formolarju ma kellhomx il-kappa diretta tal-kundizzjoni appożita li suppost tkun qiegħda abbinata magħha.  Din allura sejjaħnilha sistema ta’ misentitlement li kibret matul is-snin għax il-mediċina kienet avvanzat u s-sistema tal-entitlement għall-kundizzjonijiet kroniċi kienet waħda xi ftit stagħġnata u din kienet l-iktar ħaġa li ħarġet mir-review li konna għamilna aħna internament fl-2009 u fil-fatt konna bdejna l-proċess biex tiġi emendata l-liġi, għax issa bl-emendi li saru u li se jiġu fis-seħħ fl-aħħar ta’ Marzu ikun jista’ isir pigeonholing iktar medikament ġust u anke b’mod trasparenti u li jagħmel sens, li wieħed ikun jista’ iqabbel direttament l-użu tal-mediċina u l-indikazzjonijiet  tal-mediċina mal-kundizzjoni proprja.  Fil-fatt in-numru ta’ kundizzjonijiet firxet b’mod partikolari ħafna, imma li kien qed jiġri huwa li ċerti kundizzjonijiet kienu qegħdin jaqgħu taħt umbrella condition iktar wiesa’.
THE CHAIRMAN:  Allura ġew iktar specific.

IT-TABIBA NATASHA AZZOPARDI MUSCAT:  Hekk hu.

IT-TABIB KENNETH GRECH:  Mr Chairman, xtaqt nirriferi għad-domandi li għamlet fil-bidu l-Onor. Coleiro Preca fejn semmiet l-Isptar Mater Dei u l-POYC u forsi nista’ naqbad anke mal-item ta’ wara li għandu x’jaqsam mal-procurement u l-istorage tal-mediċini.  Illum il-ġurnata nafu eżatt dawk il-mediċini li jmorru fl-Isptar Mater Dei u jiġu kkunsmati hemmhekk stess u dawk il-mediċini li jmorru fil-POYC.  Fil-POYC għandna sistema ta’ IT up and running in real time, jiġifieri meta l-pazjent imur fi spiżerija u jieħu l-mediċina, dak il-ħin stess l-ispiżjar jaqtagħha mis-sistema u tiġi automatically logged  fis-sistema tal-POYC tagħna.  Jiġifieri hemmhekk nafu in real time l-użu tal-mediċini u fl-Isptar Mater Dei nafu x’jidħol u kif qed jiġi kkunsmat.  Li ma nafux s’issa fl-Isptar Mater Dei huwa l-konsum fil-livell ta’ kull ward.  Hemmhekk għad m’għandniex is-sistema tal-IT, imma hemm tender ieħor, li m’għandux x’jaqsam mat-tender li semmejna qabel, li qed jiġi aġġudikat bħalissa li permezz tiegħu aħna se nkunu nafu l-konsum tal-mediċini u s-supplies kollha tagħna at ward level.  B’hekk imbagħad inkunu nistgħu  niġbru l-informazzjoni anke hemmhekk in real time.   

THE CHAIRMAN:  Hawn iktar mistoqsijiet?  L-Onor. Marie Louise Coleiro Preca.

ONOR. MARIE LOUISE COLEIRO PRECA:  Is-sistema tal-IT, is-Sistema għall-Amministrazzjoni tal-Benefiċċji Soċjali (SABS) li nassumi li hija s-sistema li fuqha jiġi recorded dak kollu li jidħol id-DSS – sistema li fil-fatt tissemma ukoll fir-Rapport tal-Awditur –  x’tieħu?  Din mhijiex sistema antikissima; id-Dipartiment tas-Saħħa qalulna li s-sistema tagħhom ilh 20 sena, imma dik tas-SABS m’iliex daqshekk.  Niftakar li kont diġà Membru fil-Parlament – u jien m’ilix 20 sena fil-Parlament – meta kont smajt lill-ministru ta’ dak iż-żmien  jiftaħar x’sistema se tiddaħħal fid-Dipartiment tas-Sigurtà Soċjali.  Din is-sistema kif qatt ma nkorporat din id-data kollha li fl-aħħar mill-aħħar hija tant importanti?
IS-SUR JOE CAMILLERI:  Is-sistema tas-SABS hija sistema maħsuba għall-benefiċċji soċjali, u għal dan il-għan m’hemmx sistemi li tista’ tixtri off the shelf.  Ħafna mis-sistemi tas-sigurtà soċjali jiġu miktuba apposta biex jilħqu speċifikament għall-iskemi tas-sigurtà soċjali tal-pajjiż li jkun qed jagħmilhom, u ovvjament tagħna kienet miktuba speċifikament għal skema tas-sigurtà soċjali Maltija.  Din bdiet fl-1994 meta bdejna l-proċess għax fil-fatt ftit qabel kien hemm sistema oħra differenti.  Ovvjament meta bdejna bis-sistema għall-benefiċċji soċjali, id-Dipartiment tas-Sigurtà Soċjali kien għadu kompletament kważi tista’ tgħid b’sistema manwali, jiġifieri l-proċessi kollha tad-dipartiment kienu jinżammu manwalment.  

ONOR. MARIE LOUISE COLEIRO PRECA:  Dak iż-żmien ma kenitx in operation.  

IS-SUR JOE CAMILLERI:  Fl-1994 bdejna ovvjament nibnu biċċa biċċa l-modules tal-benefiċċji kollha differenti u allura ried jiġi skedat programm tal-bini ta’ dawn il-modules kollha, bdiet bl-għajnuna soċjali mbagħad kompliet bil-benefiċċji l-oħrajn.  Ovvjament, apparti mill-bini tal-modules fis-sistema, wara kull budget ikollok tbiddel il-modules kollha biex iddaħħal il-miżuri ġodda li jkunu se jiddaħħlu.

ONOR. MARIE LOUISE COLEIRO PRECA:  Imma fir-rigward tal-kartuna r-roża li seta’ nbidel huwa l-mod kif isir il-means test; forsi jista’ jagħti l-każ li jogħla ftit is-ceiling, imma mhux tinbidel is-sistema.  
IS-SUR JOE CAMILLERI:  Imma s-sistema kif inhi strutturata titlob li speċifikament għal kull proċess li għandek ta’ benefiċċju differenti, iddaħħal modules ġodda, anke l-mod ta’ kif jidher l-iscreen tagħha.  Allura inti għal kull sistema għandek proċess fejn issir l-ispecification tas-sistema u  kif trid tiġi mibnija l-module.  Pereżempju, il-means testing fil-benefiċċji tagħna mhumiex kollha l-istess u allura l-modules huma differenti.  Fil-fatt kienet saret skeda ta’ kif se jiġi awtomizzat id-dipartiment kollu, inkluż iż-żamma tar-records antiki li kien hemm dwar il-ħlasijiet tal-kontribuzzjonijiet mill-1956 ‘il quddiem, li fil-fatt ġew keyed in manwalment.  Kull record mill-1956 sal-lum ġiet keyed in b’mod manwali, proċess li ħa ċertu tul ta’ żmien.  Waħda mill-aħħar modules li kienet għadha ma ġietx awtomizzata, kienet dik tal-assessment.  Fil-fatt il-module tal-assessment saret riċentement u issa l-assessments qed isiru b’mod awtomatiku, fis-sens li jikkontrollaw lill-assessur biex nevitaw dawn l-iżbalji li anke qegħdin jissemmew hawnhekk.  Jista’ ikollok lakuna fejn uffiċjal minflok inaqqas 95 kif qed tgħid il-liġi, ifettillu jniżżel 100, però b’din is-sistema ma jista’ qatt  idaħħal 100 jekk il-liġi qed tgħid 95.  Dawn huma s-safeguards  li saru.  

ONOR. MARIE LOUISE COLEIRO PRECA:  Jiġifieri din daħlet issa?

IS-SUR JOE CAMILLERI: Din kważi waslet biex tidħol, għadha mhijiex in place, imma l-ispecifications huma lesti.  Fl-emendi għal-liġi li għaddew riċentement kien hemm xi tibdil dwar il-proċess tal-kalkolazzjoni u qed nisperaw li s-sistema per se tkun up and running within the period of between six and eight weeks.  B’hekk hemmhekk ikun hemm sistema awtomizzata li se jkollha s-safeguards li qed jissemmew hawnhekk u li hemm bżonn li jsiru.  Once li titla’ fuq il-platform tas-SABS, din tkun awtomatikament updated kważi kull ġimgħa bir-rapporti tal-mejtin li jkun hemm u allura twaqqaf il-pagament milli jsir.  Anke f’każ ta’ tibdil fid-dħul, jekk persuna jsirilha tibdil fil-bank details tagħha, awtomatikament dik tirrivedi l-means test u turik fejn persuna jista’ ikun li m’għadhiex tikkwalifika għall-benefiċċji.
THE CHAIRMAN:  Hawn iktar mistoqsijiet?  L-Onor. Marie Louise Coleiro Preca.

ONOR. MARIE LOUISE COLEIRO PRECA:  L-aħħar mistoqsija li għandi hija diretta lejn l-Awditur Ġenerali.  In vista tax-shortcomings li inti identifikajt u li għandna l-konferma min-naħa tad-diriġenti taż-żewġ dipartimenti li għal dawn is-snin kollha kellna dawn il-grey areas kollha fis-sistema, l-Uffiċċju tiegħek daħal fil-kwestjoni ta’ x’impatt seta’ kien hemm minħabba lok ta’ abbuż fir-rigward ta’ stocks ta’ mediċini?  Jiġifieri jekk jien immur nagħmel renewal tal-kartuna r-roża u minflok, nitniżżel bħala persuna oħra benefiċjarja u allura nkun qed nidher darbtejn, allura jekk għas-saħħa tal-argument jiena eliġibbli biex nieħu l-insulina tad-diabete, il-gvern kien qed jordna żewġ insulini.  Aħna qegħdin nitkellmu fuq consumables li għandhom shelf live, jiġifieri jekk ġew ordnati aktar mediċini għax is-sistema ma kenitx korretta, dik il-mediċina li baqgħet hemmhekk għal tul ta’ żmien probabbli ntremiet.  Bħala uffiċċju dħaltu f’dan id-dettall biex taraw dan il-lok ta’ abbuż li kien hemm minħabba dawn ix-shortcomings kbar fiż-żewġ sistemi jekk ħallietx jintilfu flus li setgħu ġew utilizzati għal mediċini ħafna iktar importanti?  
IS-SUR ANTHONY C. MIFSUD (Awditur Ġenerali):  Tajjeb li niċċaraw li dan l-audit beda fl-2009 u nfirex fuq iż-żewġ ministeri.  Irrid ngħid li l-aim tal-ministeru responsabbli mis-saħħa huwa li jaqdi lill-pazjenti filwaqt li l-aim tal-ministeru responsabbli mis-servizzi soċjali huwa li jgħin liċ-ċittadin li jkun fil-bżonn.  Aħna li naraw hu li fis-sistemi li jadottaw huma humiex qegħdin jimxu mal-financial regulations.  Irrid  niċċara l-punt li jekk aħna nsibu xi każi ta’ abbuż jew frodi mmorru għand il-pulizija.   Ngħid ukoll li ż-żewġ ministeri, meta bdejna nindikaw ċerti nuqqasijiet jew anke forsi traskuraġni, mill-ewwel ħadu remedial action, ikkoperaw magħna u bdew jirranġaw is-sistemi tagħhom.  Huma ammettew li kellhom nuqqasijiet u ammettew ukoll li l-proċeduri li kellhom setgħu saru aħjar.  Biss irridu niċċaraw li filwaqt li l-vanġelu tagħna huma l-financial regulations, għalihom l-importanti huwa li jinqeda l-pazjent u ċ-ċittadin.  Biss għad hemm room for improvement, dan ammettewh huma stess u qegħdin jieħdu l-passi.  
Irridu nifhmu wkoll li s-sistemi, b’mod partikolari, kompjuterizzati li jkunu jridu jdaħħlu jiddependu minn jekk ikollhomx  budget u anke l-availability tan-nies tal-MITA jew anke forsi fil-privat li jkunu jistgħu jarawlhom is-sistemi.  By and large f’dawn iż-żewġ setturi nistgħu ngħidu li l-popolazzjoni Maltija hija moqdija, anke a paragun ma’ pajjiżi oħrajn b’mod partikolari fil-Mediterran, biss dejjem għad hemm areas fejn nistgħu ntejbu. Is-Segretarju Permanenti semma li jafu kif qed isir it-tqassim ta’ pilloli fl-isptar, imma forsi mhux f’kull ward u f’kull sodda għalkemm qegħdin bil-mod il-mod jiżviluppaw sistema biex dawn ir-riżultati jkunu f’idejhom.  Kif qed tgħid inti, Onor. Coleiro Preca, b’dawn is-sistemi jkunu jistgħu jitnaqqsu l-abbużi u anke forsi xi serq li jista’ ikun hemm, għax qed titħaddet fuq il-consumables, eċċ.  Kultant nisimgħu stejjer li miet xi ħadd u sabulu gwardarobba pilloli u dak lilna jinkwetana wkoll.  Jista’ ikun li pazjent jiġborhom u ma jeħodhomx però dawn ma jistgħux joqogħdu pulizija f’kull dar jiċċekkjaw x’jagħmel kull pazjent.  
ONOR. MARIE LOUISE COLEIRO PRECA:  Aħseb u ara jekk ikollok in-nies doppji fuq il-lista kemm iktar għandek lok ta’ abbuż!  L-għan m’għandux ikun biss li taqdi lill-pazjent imma li ma taħlix għax hawnhekk qed nitkellmu fuq settur li l-ħin kollu nisimgħu jekk hux sostenibbli, eċċ.  Jiġifieri biex is-sistemi tagħna jkunu tajbin mhux biss iridu jkunu tali li min suppost jinqeda jkun qed jinqeda, imma wkoll li  fil-proċess ma jkunx hemm ħela.  
IS-SUR ANTHONY C. MIFSUD:  Imbagħad hemm ukoll il-problema tal-pharmaceuticals  li ħafna drabi jkun fl-interess tal-kumpaniji tal-mediċini li l-best before date tkun kemm jista’ ikun fil-viċin ħalli jiskadu u terġa’ tixtri; hawn tobba li jgħidu li d-data ta’ skadenza ta’ ċerti pilloli tkun fil-viċin wisq.  

THE CHAIRMAN:  L-Onor. Philip Mifsud.

ONOR. PHILIP MIFSUD:  Xtaqt nistaqsi xi ħaġa dwar il-means testing.  Qed nifhem tajjeb li s-sistema ta’ means testing mhijiex ċentralizzata imma hemm setturi li huma indipendenti li jagħmlu means testing huma?  Din qed nagħmilha bħala mistoqsija preliminari.

IS-SUR JOE CAMILLERI: Li nista’ nikkonferma huwa li fil-maġġoranza tal-benefiċċji soċjali, is-sistema ta’ means testing hija ċentralizzata, fis-sens li ssir mill-head office tad-Dipartiment tas-Sigurtà Soċjali.  L-unika ħaġa li kellna kienet li l-means test kien qed isir fl-uffiċċji distrettwali u allura hemmhekk forsi seta’ ma kienx hemm kontroll dirett, għalkemm inti tkun strutturajt il-mod ta’ kif għandu jsir il-means testing u l-ħaddiem ikun infurmat dwar kif għandu jagħmel il-means test.  Allura hemmhekk għandek inqas kontroll ċentrali minn kif qed jagħmlu l-means testing at ground level, kif indika wkoll l-Awditur Ġenerali fir-rapport tiegħu.  Bl-awtomizzazzjoni li se jsir, awtomatikament dak ukoll issa se nibdew niġbruh bħala means test li jsir fiċ-ċentru u jkun ikkontrollat miċ-ċentru fejn inti tista’ tassigura li l-means test qed isir b’mod regolat, strutturat kif suppost u kif tipprovdi l-liġi.
ONOR. PHILIP MIFSUD:  Dan jgħodd ukoll għal każijiet Għawdxin?

IS-SUR JOE CAMILLERI:  Kollha kemm huma.

ONOR.  PHILIP  MIFSUD:  U allura ladarba jsir il-means test u persuna tiġi identifikata bħala li tikkwalifika, imbagħad l-administration ta’ dawn in-nies kollha wkoll se tibda tkun ċentralizzata, jew inkella xorta jibqa’ ikun hemm sections minn dawn in-nies li jistgħu jkunu jaqgħu direttament taħt dipartiment u forsi mhux direttament taħt id-Dipartiment tas-Sigurtà Soċjali?

IS-SUR JOE CAMILLERI:  Le, fil-każ tal-means testing fuq il-karta r-roża se jkun kollox ikkontrollat mid-dipartiment.  Il-ħsieb hu li l-Ministeru tas-Saħħa jibda jkollu aċċess għall-istess sistema biex dak l-entitlement awtomatikament ikunu jistgħu jaċċessawh min-naħa tal-ispiżerija, ovvjament mhux id-data li jkun hemm fuq il-means test imma d-dettalji tal-persuna li tikkwalifika.  Min-naħa l-oħra se nkunu f’pożizzjoni aktar tajba sabiex persuna noħorġulha d-deċiżjoni biex tkun tista’ tara għalfejn tikkwalifika jew ma tikkwalifikax.  Il-ħsieb hu li l-persuna nvoluta tibda tirċievi ittra fejn tindikalha jekk tkunx ikkwalifikat skont l-eżami tal-mezzi u b’hekk hi stess tkun tista’  tappella minn dik id-deċiżjoni.  Jiġifieri l-ħsieb hu li once li l-eżami tal-free medical aid jiġi bħala parti mis-sistema, se jkollna l-means testing kollu fuq is-sistema tas-SABS u allura hemmhekk se jkun ikkontrollat b’mod ċentrali u jkun hemm aktar awditjar, checking u assigurazzjoni. 
ONOR. PHILIP MIFSUD:  Jekk persuna tikkwalifika mill-means test u allura tidħol f’dan il-qafas tal-karta r-roża, dik tidħol għal ħajjitha jew inkella kultant żmien jerġa’ ikun hemm reviżjoni tal-means test?

IS-SUR JOE CAMILLERI:  Is-sistema preżenti tal-karta r-roża hija li din tkun valida għal ċertu perjodu.  Ovvjament hemm cost biex inti tagħmel means test u allura inti toħroġ validità għal perjodu, imbagħad wara dik il-validità il-persuna trid terġa’ tissottometti ruħha għal means test ieħor.  

ONOR. PHILIP MIFSUD:  Kemm hu l-perjodu bejn test u ieħor?

IS-SUR JOE CAMILLERI:  Hemm perjodu fejn il-kartuna tkun valida għal sena u  hemm perjodu fejn tkun valida għal inqas minn sena.  Forsi s-Sur Frank Micallef jista’ jispjega aħjar.

IS-SUR FRANK MICALLEF (Direttur, Benefiċċji Soċjali):  Fil-każijiet fejn persuna tkun għalqet 60 sena tkun valida għal sena sħiħa, filwaqt li fejn persuna jkollha anqas minn 60 sena tkun valida għal sitt xhur.  
THE CHAIRMAN:  Jiġifieri r-reviżjoni tal-means testing isir pjuttost frekwenti u allura bl-aġġustament fis-sistema, once li l-IT tkun in place, suppost in real time wieħed ikun jista’ jindirizza dawn l-issues malajr.  
Ġie mistoqsi darbtejn jekk f’Għawdex jiġux applikati l-istess kriterji.   Peress li hemmhekk kollox donnu jaqa’ taħt il-Ministeru għal Għawdex, min-naħa tagħkom kif taċċertaw li l-istess kontrolli jkunu qed jiġu applikati hemmhekk?

IS-SUR JOE CAMILLERI:  Fil-fatt veru li l-uffiċċji distrettwali li hemm fir-Rabat u n-Nadur Għawdex jaqgħu teknikament taħt il-Ministeru għal Għawdex, però fil-verità il-ħaddiema per se għandhom, biex ngħidu hekk, kuntatt kontinwu magħna għax ovvjament qed joffru s-servizzi u jużaw is-sistemi tagħna. 

Fir-rigward ta’  benefiċċji li huma diġà awtomizzati, hemm kontroll miċ-ċentru u hemm regoli u ma jistgħux ibiddluhom, just idaħħlu l-figuri u ovvjament isir iċ-checking u l-auditing tagħhom minn assessuri f’Malta.

THE CHAIRMAN:  Jiġifieri l-link teknika qiegħda ma’ Għawdex ukoll.

IS-SUR JOE CAMILLERI:  Hekk hu.  Malli titla’ fuq il-platform tas-SABS din is-sistema tal-karta r-roża l-istess se jiġi applikat, li fil-verità ċ-ċentru se jkun qed jivverifika dawk l-inputs li qegħdin isiru mill-uffiċċji distrettwali.

IT-TABIB KENNETH GRECH:  Min-naħa tagħna nistgħu nikkonfermaw li l-proċess huwa l-istess, jiġifieri l-applikazzjonijiet jiġu Malta u jiġu verifikati u kontrollati min-naħa ta’ Malta, jiġifieri m’hemmx differenza bejn dak li jsir Malta u dak li jsir Għawdex.

IS-SUR FRANS BORG:  F’dan ir-rapport ġew identifikati numru ta’ human errors li meta żżomm sistema manwali, se jissuċċedu u m’hemmx dubbju  li ssuċċedew,  ġew mikxufa – xi wħud qbadnihom aħna wkoll – u issa ġew irranġati.  Naħseb l-impenn tagħna mil-lum irid ikun l-ewwelnett li s-sistema l-ġdida tiġi uploaded  kemm jista’ ikun malajr u jiena, flimkien mad-Direttur Ġenerali, nimpenjaw ruħna sabiex kemm jista’ ikun din inpoġġuha f’postha malajr.   Però forsi f’dan il-perjodu interim jistgħu jsiru spot checks u nitkellmu ftit mad-diriġenti tagħna fl-uffiċċji distrettwali biex kemm jista’ ikun inkunu ċerti li qegħdin jimxu u josservaw id-direzzjoni ċentrali, għax id-direzzjoni ċentrali hemmhekk qiegħda, imbagħad ikollok min jiżloqlok tikka ‘l hawn u tikka ‘l hinn.  Però meta kont qed naqra r-rapport – matul dan il-weekend wara li ġejt infurmat li se nkun qed nidher hawnhekk; awtomatikament issa qed nidħol ferm iktar fih anke minħabba l-kariga ġdida li għandi – ma deherlix li kien hemm lok  ta’ xi abbuż estravaganti ...... 
ONOR. MARIE LOUISE COLEIRO PRECA:  Skużani, Sur Borg, però ħadd ma jista’ jgħid x’abbużi seta’ kien hemm, l-ewwel nett għax m’aħniex qed nitkellmu fuq sena imma qed nitkellmu fuq għexieren ta’ snin.  L-uniku perjodu li smajt jissemma kien ta’ 20 sena; jiġifieri minn meta bdiet tiffunzjona s-sistema l-ġdida sa 20 sena ilu seta’ kien hemm ħafna iktar abbużi.  Jien naħseb li we should not take this lightly jew rather ngħidu li għaddejniha.  Kien hemm lok kbir ta’ abbuż u nafu li aħna m’aħniex qed ngħixu fid-dinja tal-anġli u jekk bniedem jista’ jiddobba paracetamol b’xejn se jipprova jeħodha.   Aħna nies umani; jien inħobb inżomm saqajja mal-art fuq dawn l-affarijiet.  Anke rigward id-double check, din għandha tkun.  L-IT systems, minkejja li jistgħu jkunu perfetti, jieħdu dak li jdaħħlu l-bnedmin, jiġifieri jekk ikun hemm kalkolazzjoni ħażina u ma tiġix double checked u ma tinqabadx, tidħol fl-IT system u tispiċċa tagħtina riżultat ħażin.  Jiġifieri filwaqt li għal dak li għadda ħadd ma jaf il-quantum, żgur li ma nistgħux ngħidu li ma kienx hemm quantum.  Għalhekk jien staqsejt l-impatt x’kien, imma lanqas din ma nistgħu nikkwantifikaw u ħadd ma jista’ jikkwantifikaha.  Għal dak li ġej, bl-aqwa IT systems kollha li jista’ ikollna, xorta jibqa’ il-human factor u l-human factor irid isegwi proċedura li tkun standardised fid-DSS u li almenu tkun double checked.  Jien naf ħafna nies li wara snin sħaħ – m’iniex qed nitkellem fuq il-karta r-roża biss għax il-karta r-roża ma titolbuhom xejn lura meta tgħidulhom li m’għadhomx eliġibbli – minħabba żbalji ammistrattivi tad-Dipartiment tas-Sigurtà Soċjali – is-Sur Camilleri jaf għax jien anke arbitru mmur,  naħseb l-iktar persuna li mmur hemmhekk b’nies – li sfortunatament ma jkunux inqabdu għal snin sħaħ, jispiċċaw ibatu huma.  This is not fair għax jekk bniedem mhux intitolat u jgħidlek li l-pożizzjoni tiegħu nbidlet ma tibqax tibgħatlu ċ-ċekkijiet imbagħad wara għaxar snin tiskopri li għandu jagħtik xi €10,000 jew €16,000 u titlobhomlu.  Dawn is-somom kollha rajthom mitlubin.  Għalhekk qed nappella għal aktar attenzjoni.  
IS-SUR FRANS BORG: Onor. Coleiro Preca, il-konklużjoni tiegħi kienet in linea ħafna ma’ dak li qed tgħid inti, jiġifieri li hemm l-impenn tagħna li s-sistema tkun up and running kemm jista’ ikun malajr u li jsir id-double checking li hemm bżonn biex inkunu ċerti li kulħadd qed jimxi mad-direzzjoni ċentrali.  U d-direzzjoni qed nagħtiha b’responsabilità għax in-nies hemm barra, meta jbatu, ibatu.

ONOR. MARIE LOUISE COLEIRO PRECA:  Jien li ma nixtieqx huwa li nieħdu lightly dak li għadda għax jien rajt ħafna nies isofru.  

THE CHAIRMAN:  Huwa nteressanti li llum kien hawn qbil dwar ix-shortcomings li elenka l-Awditur fir-rapport tiegħu.  U qed ngħid dan għax ġieli jkollna kontestazzjoni, fis-sens li dak li jkun qed jissolleva l-Awditur jiġi contested.  Jien naħseb li l-iskop ta’ dawn il-laqgħat huwa li nidentifikaw fejn hemm ix-shortfalls, jekk ikun hemm każ ta’ abbuż, bħalma qal l-Awditur, jiġi riferit lill-awtoritajiet kompetenti, imma l-iktar importanti huwa li għal quddiem taraw li dawn is-sistemi jkunu jiffunzjonaw u jagħtuna riżultat aħjar.  L-iskop ta’ dan il-Kumitat, anke meta jiġi xi audit report ieħor, huwa li ma nerġgħux nissollevaw l-istess shortcomings u nerġgħu niddiskutuhom.  U qed nivverbalizza dan għax kemm-il darba minn rapport tal-Awditur għall-ieħor ikollna l-istess shortcomings li jibqgħu ma jiġux indirizzati u naħseb li dak huwa ħela ta’ ħin li mhu tajjeb għal ħadd.  
Peress li għadna eżawrejna l-ewwel item li kellna fuq l-aġenda u peress li anke l-Ministru għandu xi delegazzjoni li diġà qiegħed tard għaliha, qed nissuġġerixxi li l-item l-ieħor jiġi diskuss f’laqgħa oħra li d-data tagħha tiġi komunikata lilkom iktar ‘il quddiem.  Nirringrazzjakom.
Fit-8:22 p.m. il-Kumitat aġġorna.

